
Z cyklu: felietónowé wiérztë – 9 
 
Pò smiercë zmieniã sã w mùchã 
Taką królewską, òd miãsa 
A straszëc bãdã pò krómach 
Dolëbóg: czãsto a gãsto... 
 
Sadnã na swinim, na krowim 
Z toptuchã pùdã na miónczi 
Zabãczã basã krómòwi 
Przepëszné mùszné lefórczi... 
 
Zezmiarcã brutto na netto 
Klijentoma do ùcechë 
Niech sã skarbòwi rôz zmòkną, 
Czej dëtka nie nańdą w miechù... 
 
Na pôłnié wczëszczã tatara 
Wieczerzô z klopsã mie zminie 
Łasëcë weznie parala, 
Ga słodczé sprzątnã sprzed mùnie... 
 
Co pònazjôdóm – to mòje 
Pòjużno żëc bãdã, krótkò,  
Z przeżercô pãknã w niedzelã 
A zmieniã sã w z mërtą krutop... 

